
Division et partaige entre jean pendaries
filz de pierre et( )raymond pendaries filz
d'anthoine

Comme ainsi soit, que feus raymond pendaries et ]jean[
pierre pendaries fre(res) en le(ur) vivant laboureurs habitans du masaige
des filholz au viscomte de villemur, ayant esté aff(ai)réz et assossiez
ensemble en communaulté de biens, et en icelle assossia(ti)on et communaulte
soient decedez, ayant delaisséz po(u)r leurs h(eriti)ers sçavoir led(it) raymond
pendaries, anthoine pendaries d(it) perrot son filz et led(it) pierre jean
pendaries aussi son filz , lesquelz le(ur) ayans succedé auroient continues
et entretenue lad(ite) assossia(ti)on et communaulté de biens , jusques, au decéz
dud(it) feu anthoine pendaries que fust environ le mois de febvrier
de l annee mil cinq cens quatre vingtz unse, que jeanne micquelle
vefve dud(it) feu anthoine pendaries, comme mere et legitime administraresse
des enfans et h(eriti)ers de sond(it) mary, aprez le decez d icell(ui), auroit faict
divi(si)on et( )partaige , des biens m(e)ubles , et imm(e)ubles de lad(ite) communaulte
sans, pour ce en avoir passé aulcun instrument ores que despuis
led(it) temps, ilz soient separéz, ayant ch(ac)un prins jouy et( )posséde
sa part et moitié pour ce est il que ce( )jourd'huy doutziesme
du mois d avril mil six cens cinq aud(it) masaige des filholz
viscomte de villemur dioceze bas montauban et sen(echau)cee de th(ou)l(ous)e regnant
n(ot)re souverain prince henry quatriesme de ce nom par la grace de
dieu roy de france et de navarre pardevant moy not(air)e royal
et( )presans les tesmoings bas nomméz ont esté en personne
led(it) jean pendaries filz et heretier aud(it) feu pierre d( )une part
et raymond pendaries aussi filz et heretier universel aud(it) feu
anthoine pendaries d autre lesquelles parties de le(ur) bon gré et
franche volonté, desirant pourvoir a ce qu'a l advenir entr'eulx et leurs
successeurs n'advienne aulcun different procéz ny question po(u)r ra(is)on
desd(its) biens jadis commungs, apréz avoir declairé et confessé avoir

lors de lad(ite) separa(ti)on partaigé et divisé par moitié tous et ch(ac)uns
les m(e)ubles et utencilles, quy se treuvarent deppendre de lad(ite) assossia(ti)on
et ch(ac)un en avoir prins receu et retiré sa part et moitié, dont encore
de p(rese)nt ilz ont declairé estre quictes contantz et satisfaictz l( )un envers
l'au(tr)e et venant a la division et( )partaige, des biens imm(e)ubles
aussi commungs et jadis indevis entreulx, ont recogneu et declaire
estre advenu a la part et( )portion dud(it) jean pendaries filz de
pierre ./ premierement, la moitie, d'une maison, bastie
a hault estaige assize dans led(it) masaige des filholz a prendre icelle
moitié, au corps du derriere qu( )est devers bise, concistant en une
salle basse, autre salle sur icellle commune(men)t appellee la salle neufve
deux chambres joignans icelle et un galletas, servant de grenier
et ung chay appellé de poncet ensemble un coustier quy faict
l entree de lad(ite) salle basse, avec sa part des pattus et
codercz de lad(ite) mette(rie), comme s estend lad(ite) moitié et part dud(it) jean
pendaries de lad(ite) ma(is)on / demeurant tout le surplus de lad(ite) ma(is)on
et bastiment jadis commung, a la part dud(it) raymond pendaries
confrontant du levant avec ma(is)on de jean pendaries filz de guill(aum)e
avec ma(is)on des h(eriti)ers de jean pendaries dict cavalle, du midy
avec la part dud(it) raymond pendaries, du couchant avec les
codercz de lad(ite) metterie et d aquilon avec chemin public allant
au lieu dict a la pissolle plus seroit venu a la part dud(it)



jean la quatriesme partie d'une maison scituee aud(it) masaige des
filholz vis a vis la susd(ite) appellee la maison de gabriel, comme
apparten(ant) a lad(ite) assossi(ati)on et communaulte, la moitié d icelle confron(tant)
icelle maison du levant avec les codercz desd(its) ma(is)ons de midy
et couchant avec ma(is)on des h(eriti)ers a feue catherine pendaries
et d( )aquilon avec le susd(it) chemin allant de la pissolle laquelle
quatriesme partie de maison led(it) jean pendaries a vendue aud(it) raymond
po(u)r le pris de neuf livres ainsi qu( )ont dict apparoir par instrum(en)t

receu par m(aîtr)e jean doudet not(air)e les an et jo(u)r y contenus, plus
la moitié d( )une salle basse jadis acquise de germain pendaries
a prendre sa part devers bise, ainsi que la megencerie est faicte
confrontant du levant avec ma(is)on de jeanne pendaries fem(m)e a
m(aîtr)e bernard cavalié du midy avec la part dud(it) raymond pendaries
du couchant avec lad(ite) ma(is)on de lad(ite) jeanne pendaries et d aquilon
avec ma(is)on de jean pendaries d(it) jean petit, laquelle moitié de
lad(ite) salle led(it) jean pendaries a decl(ar)e avoir baillée en eschange aud(it)
pendaries d(it) jean petit po(u)r une piece de vigne qu( )il possede encore
plus une piece de jardin et terre tout joignant appellee la
piece del marinyé, assiz prez lesd(ites) metteries des filholz lieu appelle
alz hortz vielz contenant une quarterade ou environ confrontant
de levant avec terre des h(eriti)ers de jean pendaries cavallé avec terre
dud(it) raymond pendaries par luy acquise des h(eriti)ers de jean pendaries
d(it) bourrut de midy avec led(it) chemin de la pissolle du couchant
terre advenue a la part dud(it) raymond pendaries appellee des guiniez
avec terre de lad(ite) jeanne pendaries.

(L'acte s'achève ainsi.)


